
XUNTA 55 CioADE
DE GALICIA DE Ao

CONVENIO DE COLABORACION ENTRE A CONSELLERIA DE CULTURA, LINGUA E
XUVENTUDE E A FUNDACION CIDADE DA CULTURA DE GALICIA PARA A
REALIZACION DE ACTIVIDADES DE FORMACION EN LINGUA GALEGA PARA O ANO
2025

En Santiago de Compostela

REUNENSE

Don José Carlos Lopez Campos, conselleiro de Cultura, Lingua e Xuventude, que actda
en virtude das facultades atribuidas no artigo 34 da Lei 1/1983, do 22 de febreiro,
reguladora da Xunta e da sua Presidencia, modificada pola Lei 11/1988, do 20 de outubro,
e pola Lei 12/2007, do 27 de xullo, de acordo co seu nomeamento polo Decreto 44/2024,
do 14 de abril, e no uso das atribuciéns que lle confire o Decreto 146/2024, do 20 de
maio, polo que se establece a estrutura organica da Conselleria de Cultura, Lingua e
Xuventude.

Dona Ana Isabel Vazquez Reboredo, directora-xerente da Fundacién Cidade da
Cultura de Galicia, con domicilio social na Cidade da Cultura de Galicia, situada en
Santiago de Compostela, Monte Gaids s/n, e provista do NIF G15721640, que actua en
virtude dos poderes outorgados para o efecto polo Padroado da Fundacién o 16 de
decembro de 2016, poder escriturado ante notario o dia 19 de decembro de 2016, e do
artigo 31 dos Estatutos da Fundacion Cidade da Cultura de Galicia.

EXPONEN

1. Que as duas partes pretenden colaborar conxuntamente para fomentar e
promover o uso da lingua galega, de acordo co seguinte:

* A Lei 3/1983, do 15 de xufio, de normalizacion linglistica que, en desenvolvemento
das previsions dos artigos 3.2 e 148.1.17 da Constitucion espafiola e mais do artigo
5 do Estatuto de autonomia de Galicia, establece a obriga dos poderes publicos
de garantir o uso normal do galego e do castelan (artigo 2), asi como que o
galego, como lingua propia de Galicia, é lingua oficial das instituciéns da
comunidade auténoma, da sua Administracion, da Administracion local e das
entidades publicas dependentes da comunidade auténoma (artigo 4.1). Asi mesmo,
o seu artigo 11 contempla a obriga dos poderes autonémicos de promover a
progresiva capacitacion no uso do galego do persoal afecto & Administracion
publica e as empresas de caracter publico de Galicia.

* O artigo 6 dos Estatutos da Fundaciéon Cidade da Cultura de Galicia sinala que
constitle o obxecto social desta a “creacion, explotacién e promocion de areas ou
centros de conservacion, producién, exhibicidon e consumo cultural, comunicativo e
tecnoldxico que constitia un espazo multifuncional, multidisciplinar e aglutinador
propicio & interaccion cultural”. Para a consecucion deste fin, conforme o artigo 7
dos seus estatutos, a fundacién pode levar a cabo, entre outras, aquelas
actividades que se consideren necesarias para dinamizar o sistema cultural
galego, promovendo a difusion e a conservacién da cultura galega. Neste marco, o
uso do galego, tanto na definicion como no desenvolvemento das suas actuaciéns,
é primordial como vehiculo de expresion da cultura galega e elemento
fundamental da sua identidade.

2. Que as partes tamén colaboraran na execucion do Plan xeral de normalizacién da
lingua galega que aprobou por unanimidade o Pleno da Camara do Parlamento de
Galicia na sua sesion do 21 de setembro de 2004, coa finalidade de divulgar e estender
o uso do galego a todos os ambitos da sociedade, e que recolle, entre os seus
obxectivos, o de asegurar que nas administraciéns autondémica e local o galego sexa a
lingua habitual nas relacions internas, nas relaciéns entre as administracions e nas relaciéns
coa cidadania, respectando o dereito individual a ser atendido na outra lingua oficial. Asi
mesmo, as partes tamén colaboraran na dinamizaciéon da lingua galega no tecido
econdmico para fomentar o seu uso nas relaciéns laborais, comerciais e empresariais co
fin de incrementar os produtos e servizos en galego en todos os ambitos sociais e
econdmicos.

3. Que ambas as partes recofiecen reciprocamente as stias competencias e, conforme
0 exposto, acordan subscribir este convenio de colaboracién, que se rexera polas
seguintes

CLAUSULAS:

Primeira. Obxecto

Este convenio ten por obxecto establecer as condicidns polas que se rexerda a
colaboracion entre a Conselleria de Cultura, Lingua e Xuventude, a través da
Secretaria Xeral da Lingua, e a Fundacion Cidade da Cultura de Galicia para a
realizacion de actividades de formacion en lingua galega dirixidas ao persoal ao
servizo desta fundacién.

Segunda. Actividades

As actividades de formacion que se realizardn consisten no desenvolvemento do
seguinte curso, que se impartird na modalidade de formacién en lifa:

* 1 curso de linguaxe administrativa galega de nivel medio

Terceira. Duracion, contido e avaliacion do curso

O curso deberd axustarse ao establecido na Orde do 13 de xufio de 2011 pola que se
regulan os cursos de linguaxe administrativa e xuridica galegas (DOG num. 121, do
24.06.2011; correccion de erros no DOG num. 223, do 22.11.2011).

O curso en lifia terd unha duracién en tempo de traballo estimado de 75 horas.

Os contidos que se impartiran serdn os recollidos no programa docente detallado no
correspondente anexo da citada orde.

O sistema de avaliacion basearase no principio de avaliacién continua. En todo caso, o
alumnado debera realizar as practicas e tarefas propostas, asi como unha proba final,
que constara dunha parte escrita e dunha parte oral.

Tras o remate do curso, o profesorado (ou titor/a) debera achegarlle & Secretaria Xeral
da Lingua a valoracién das practicas e tarefas propostas, asi como a acta do curso e a
proba final corrixida.

Cuarta. Certificacion do curso

O alumnado que supere o curso recibird o correspondente certificado ou diploma, que
emitird a Secretaria Xeral da Lingua, e para o cal a Fundaciéon Cidade da Cultura de
Galicia lle facilitard a esta os datos do alumnado que sexan necesarios, asi como
outros que poidan precisarse en relacidon co desenvolvemento do curso.

Quinta. Seleccion do alumnado

Correspéndelle & Fundacion Cidade da Cultura de Galicia realizar a seleccion do
alumnado do curso segundo os seus propios criterios de seleccion e a oferta de prazas
dispofiibles.

En todo caso, para acceder ao curso de nivel medio é necesario contar co Celga 4 ou
nivel de perfeccionamento de lingua galega, ou ben co curso bdsico de linguaxe
administrativa galega, o curso basico para o persoal da Administracion de xustiza ou o
curso basico de linguaxe administrativa sanitaria.

O numero de participantes do curso non podera ser superior a 25. No caso de que
resulten prazas vacantes, estas ofrecerdnselle a quen non obtivese praza na seleccion
inicial e figure na listaxe de agarda.

A fundacion determinara o nimero minimo de participantes que, de non alcanzarse,
poderia implicar a suspension do curso.

Sexta. Profesorado

A Conselleria de Cultura, Lingua e Xuventude, por proposta da Secretaria Xeral da
Lingua, designara o profesorado (ou titor/a) encargado de impartir o curso de entre as
persoas que se atopan en situacion de execucién das sentenzas que declaran a sua
condicién de persoal laboral indefinido non fixo para traballos fixos descontinuos, na
categoria 40 do grupo |, titulado superior linguista, da Xunta de Galicia.

A conselleria realizara todos os tramites legais necesarios para a sua incorporacion e,
por necesidades do servizo, adoptard todas aquelas medidas que a execucion deste
implique.

Sétima. Financiamento

O financiamento do curso correspondelle integramente a Fundacién Cidade da Cultura
de Galicia, o que inclie os gastos do profesorado e os de coordinacién, asi como
calquera outro que puidese derivarse da sua realizacion.

O custo por docente/curso estimase en 5.181,97 euros, sen prexuizo dos incrementos
retributivos que puidesen aprobarse anualmente. O custo por coordinacién/curso é de
350 euros. Ambas as contias suman 5.531,97 euros, que é o importe total
correspondente a este convenio.

Tras acreditarse a realizacion do curso, a fundaciéon efectuara o pagamento dos
gastos. No caso do profesorado, ao tratarse de persoal da Xunta de Galicia, a
fundacion aboaralle a esta o importe correspondente mediante unha transferencia
bancaria & conta que se lle indique. No caso da persoa que exerza as funcidéns de
coordinacién, que serd designada pola Secretaria Xeral da Lingua, a fundacion
aboaralle directamente a esta persoa o importe correspondente.

Para garantir o desenvolvemento do curso, ao asinarse o convenio, a fundacién
efectuard unha reserva de crédito na partida orzamentaria correspondente polo
importe dos gastos anteriormente referidos.

Oitava. Difusion da colaboracion

Nas actuaciéns informativas e divulgativas relacionadas coas actividades previstas
neste convenio farase constar, nun lugar destacado, a colaboracion entre as partes e
utilizaranse, cando proceda, os seus logotipos. Sexa cal for o medio de difusion, cada
unha das partes comprométese a facer mencion da outra parte e deste convenio.

Novena. Utilizacion da lingua galega

Todas as acciéns que se realicen ao abeiro deste convenio efectuaranse de
conformidade coa vixente normativa ortografica e morfoléxica do idioma galego
fixada pola Real Academia Galega, tal e como se establece na disposicidn adicional da
Lei 3/1983, do 15 de xufio, de normalizacién linglistica. Asi mesmo, respectarase a
toponimia oficial nos termos previstos no artigo 10 da citada lei.

Décima. Comision de seguimento

Constituirase unha comision de seguimento das actividades previstas neste convenio,
que estara composta pola titular e mais outra persoa da Subdireccién Xeral de Politica
Linglistica e pola titular e mais outra persoa da unidade encargada da formacién na
Fundacién Cidade da Cultura de Galicia. Ademais, podera estar asistida polo persoal
técnico necesario.

A comisidn, que estara presidida pola titular da Subdireccion Xeral de Politica
LingUistica, estara facultada para resolver as dubidas que poidan xurdir na execucién
do convenio. Os acordos adoptados neste sentido seran inmediatamente executivos.

Décimo primeira. Comision de avaliacion

Constituirase unha comision de avaliacion para estudar as reclamacidns presentadas
respecto das cualificaciéons outorgadas no curso e para resolver as incidencias que
poidan xurdir en relacién coa suda imparticién. Esta comision, que estara formada pola
titular da Subdireccién Xeral de Politica Linglistica, a persoa encargada da
coordinacion do curso e duas persoas expertas da Secretaria Xeral da Lingua, emitird
un informe que servird de base para a resolucién das reclamaciéns.

Décimo segunda. Rexistro de Convenios. Transparencia e bo goberno

A sinatura deste convenio supora o consentimento expreso para incluir e facer
publicos os datos referidos a el, de conformidade co artigo 15 da Lei 1/2016, do 18 de
xaneiro, de transparencia e bo goberno, co artigo 8 da Lei 19/2013, do 9 de decembro,
de transparencia, acceso a informacion publica e bo goberno e co Decreto 126/2006,
do 20 de xullo, polo que se regula o rexistro de convenios da Xunta de Galicia.

Asi mesmo, coa sinatura deste convenio as partes manifestan o seu consentimento
para que os datos persoais e mais o resto das especificacions contidas nel poidan ser
publicados no Portal de Transparencia e Goberno aberto da Xunta de Galicia.

Décimo terceira. Notificacion electronica

Terase en conta o sinalado no artigo 14.2 da Lei 39/2015, do 1 de outubro, do
procedemento administrativo comun das administracions publicas, segundo o cal os
colectivos obrigados a relacionarse a través de medios electronicos coas
administraciéns publicas e, polo tanto, a recibir notificaciéns por canles electrénicas
son: as persoas xuridicas, as entidades sen personalidade xuridica, os colexios
profesionais, quen represente un interesado obrigado a relacionarse electronicamente
coa Administracion e o persoal empregado das administracions publicas para os
tramites que realicen con elas na sua condicién de persoal empregado publico.

As notificacions realizaranse s6 por medios electrénicos a través do Sistema de
Notificacién Electrdnica de Galicia (Notifica.gal), https://notifica.xunta.gal. Para poder
acceder a unha notificacion electrdnica, a persoa interesada debera contar cun usuario
e clave no servizo Chave365 ou cun certificado electrénico de persoa fisica ou de
persoa xuridica asociado ao NIF da persoa destinataria. Asi mesmo, a persoa
interesada pode autorizar a outra a que acceda ao contido das suas notificaciéns.

Décimo cuarta. Proteccion de datos de caracter persoal e garantia dos dereitos
dixitais

As partes comprométense a cumprir, en todo momento, as disposiciéns contidas na
normativa basica estatal e autondmica que xustifica a lexitimidade do tratamento dos
datos persoais e dereitos dixitais.

Na aplicacion do convenio respectaranse as esixencias do Regulamento xeral de
proteccion de datos —Regulamento (UE) 2016/679- e da Lei orgdnica 3/2018, do 5 de
decembro, de proteccion de datos persoais e garantia dos dereitos dixitais, e
adoptaranse as medidas necesarias para cumprir as suas previsions e, en particular,
para garantir a seguridade e integridade dos datos persoais e dos dereitos dixitais e a
sta proteccidn fronte a alteracidns, perdas, tratamentos ou accesos non autorizados.

Serdn de aplicacién todos os dereitos e obrigas derivados da normativa aplicable en
materia de proteccién de datos e garantia dos dereitos dixitais.

Décimo quinta. Administracion dixital

As partes respectaran as esixencias que establece a Lei 4/2019, do 17 de xullo, de
administracién dixital de Galicia, que sera aplicable ao sector publico autondmico,
integrado, de acordo co artigo 3 da Lei 16/2010, do 17 de decembro, de organizacion e
funcionamento da Administracion xeral do sector publico autonémico de Galicia, pola
Administracion xeral e polas entidades instrumentais.

Tamén serd aplicable aos cidadans e cidadas, que tefien o deber de utilizar os servizos
publicos dixitais que se pofian & sua disposicion de xeito adecuado, co respecto das
normas de uso, xerais ou especificas, que se establezan para cada un dos servizos e, en
particular, deberan utilizar os sistemas de identificacion e sinatura electrénicas de que
sexan lexitimos titulares, usar a informacién dispofible conforme a politica de
privacidade publicada e respectar a normativa en materia de proteccién de datos de
caracter persoal.

Décimo sexta. Natureza xuridica

Este convenio ten caracter administrativo e os seus efectos rexeranse polo establecido
nas suas estipulacions, asi como polo disposto nos artigos 47 e seguintes da Lei 40/2015,
do 1 de outubro, do réxime xuridico do sector publico.

Ainda que é un dos excluidos do ambito de aplicacién da Lei 9/2017, do 8 de novembro,
de contratos do sector publico segundo especifica o seu artigo 6, ao non previsto
aplicaranselle, de acordo co artigo 4 da citada lei, os principios recollidos nela, co fin de
resolver dibidas e omisidons que puidesen presentarse. Asi mesmo, supletoriamente
terase en conta o Decreto lexislativo 1/1999, do 7 de outubro, polo que se aproba o texto
refundido da Lei de réxime financeiro e orzamentario de Galicia e demais normativa
vixente na materia.

A xurisdicidn contencioso-administrativa sera a competente para dirimir as cuestions que
puidesen xurdir na aplicaciéon deste convenio.

Décimo sétima. Vixencia

A vixencia deste convenio esténdese desde a data da sua sinatura ata o 31 de
decembro de 2025, agas que sexa denunciado, por escrito, por algunha das partes por
incumprimento dos compromisos nel recollidos, polo menos cun mes de antelacion.

Ao estaren as partes conformes co estipulado, asinan este convenio.

O conselleiro de Cultura, Lingua A directora-xerente da Cidade da
e Xuventude Cultura de Galicia
José Carlos Lopez Campos Ana Isabel Vazquez Reboredo

